Fil-Qorti tal-Magistrati (Malta)

Bhala Qorti ta* Gudikatura Kriminali

Magistrat Dottor Aaron M. Bugeja M.A. Law, LL.D. (melit)

I1-Pulizija
(Spettur Robert Vella)
\£]

Horace Coleiro
[1-Qorti,

Rat l-imputazzjonijiet migjuba kontra l-imputat Horace Coleiro detentur
tal-karta tal-identita bin-numru 348174M u li gie mixli talli f'dawn il-
gzejjer bejn ix-xahar ta” Lulju 2013 u x-xahar ta” Mejju 2014 b’diversi atti
maghmulin b’rizoluzzjoni wahda u li saru fi zZminijiet differenti u li
jiksru l-istess disposizzjoni tal-Ligi :

1. b’mezzi kontra 1-Ligi jew billi ghamel uzu ta’ ismijiet foloz, jew ta’
kwalifiki foloz, jew billi inqeda’ b’qerq iehor, ingann, jew billi
wera’ haga b’ohra sabiex igieghel titwemmen Il-ezistenza ta’
intraprizi foloz, jew ta’ hila, setgha fuq haddiehor, jew ta’ krediti
immaginarji, jew sabiex tqanqal tama jew biza’ dwar xi grajja

kimerika, ghamel qliegh ta’ tliet mija u hamsin euro u tliet



centezmi (€350.03) ghad-dannu ta’ Clentec Limited (C48089) ta’
49/50, Racecourse Street, Marsa;

2. talli fl-istess perjodu, lok u ¢irkostanzi huwa ikkommetta serq ta’
tliet mija u hamsin euro u tliet centezmi (€350.03) ghad-dannu ta’
Clentec Limited (C48089) ta’” 49/50, Racecourse Street, Marsa liema

serq huwa kwalifikat bil-persuna;

Rat li matul is-seduta tat-30 ta’ Settembru 2015 1-Uffi¢jal Prosekutur
iddikjara li t-tieni imputazzjoni kienet geghdha tigi kontestata bhala
alternattiva ghall-ewwel wahda u kkonferma Il-imputazzjonijiet bil-

gurament tieghu u ezebixxa diversi dokumenti;

Rat li matul il-kors tal-ezami tal-imputat skont 1-Artikoli 392 u 370(4) tal-
Kodic¢i Kriminali l-istess imputat wiegeb li ma kellux oggezzjoni li 1-kaz

jigi trattat bi procedura sommarja;

Rat il-kunsens tal-Avukat Generali a fol 4 li permezz tieghu iddikjara li
kien gieghed jaghti l-kunsens tieghu sabiex dan il-kaz jigi trattat bi

procedura sommarja;

Rat li matul l-istess ezami tal-imputat ai termini tal-Artikolu 392(1) tal-
Kodi¢i Kriminali, l-imputat, debitament assistit mill-Avukat dottor

Marion Camilleri stqarr li kien hati tal-ewwel imputazzjoni migjuba



kontrih izda mhux ukoll tat-tieni imputazzjoni li giet kontestata lilu

bhala alternattiva ghall-ewwel wahda.

I1-Qorti wissiet lill-imputat bl-aktar mod solenni rigward il-konsegwenzi
tal-ammissjoni tieghu inkluz fis-sens illi ghar-reati li ghadu kif ammetta
ghalihom jista” jinghata piena ta” prigunerija kif ukoll pieni pekunjarji
jew pieni alternattivi u wara li taghtu ftit taz-zmien sabiex jiddeciedi
jekk hux sejjer jerga lura minnha, l-imputat wiegeb li huwa hati tal-

imputazzjonijiet migjuba kontra tieghu;

[I-Qorti fid-dawl tal-ammissjoni inkondizzjonata tal-imputat ma
ghandhiex alternattiva ghajr hlief li ssibu hati tal-imputazzjonijiet

migjuba kontra tieghu;

Rat id-digriet taghha fejn hija kienet ordnat lid-Direttur tas-Servizzi tal-
Probation u Parole sabiex ihejji rapport dwar l-imputat ai termini tal-

Artikoli 11 u 18 tal-Kapitolu 446 tal-Ligijiet ta” Malta.

Rat ir-relazzjoni ta’” Gordon Grech prezentata minnu fis-seduta tal-21

t'Ottubru 2015.

Rat id-dokumenti ezebiti u l-atti processwali kollha, inkluz il-fedina

penali tal-imputat u semghet lill-partijiet jittrattaw dwar il-piena.



Ikkunsidrat : -

Illi fid-dawl tal-ammissjoni inkondizzjonata da parti tal-imputat ghall-
imputazzjonijiet kontestati, din il-Qorti m’ghandhiex alternattiva ghajr

hlief li ssibu hati tal-imputazzjonijiet kontestati lilu.

Decide : -

Li wara li rat 1-Artikoli 18, 308, 309, 310(1)(c) kif ukoll 261(d), 268(d) u
281(a) tal-Kodic¢i Kriminali filwaqt li tastjeni milli tiehu konjizzjoni
ulterjuri tat-tieni imputazzjoni stante 1li din giet kontestata bhala
alternattivi ghall-ewwel imputazzjoni, il-Qorti qeghda ssib lill-imputat
Horace Colerio, fuq l-ammissjoni tieghu stess, hati tal-ewwel
imputazzjoni u peress li hija tal-fehma li tenut kont ta¢-¢irkostanzi ta’
dan il-kaz, nonche tan-natura tar-reati kif ukoll tal-karattru tal-hati
jissussistu ¢-¢irkostanzi mehtiega u msemmija fl-Artikolu 7(1) tal-
Kapitolu 446 tal-Ligijiet ta’ Malta, kif ukoll ikun fl-aqwa interess tas-
so¢jeta u tal-imputat li flimkien mad-dispost tal-Artikolu 7(1) tal-
Kapitolu 446 tal-Ligijiet ta’ Malta, il-hati jitqieghed ukoll taht ordni
imsemmi fl-Artikolu 11 tal-istess Kapitolu, wara li rat, u a tenur tal-
Artikoli 7, 11 u 18 tal-Kapitolu 446 tal-Ligijiet ta’ Malta qeghda tpoggi

lill-hati Horace Coleiro taht ordni ta” probation u servizz, fis-sens illi : -

(a)tpoggi lill-hati taht Ordni ta” Probation ghal perjodu ta’ sena
millum b’dan li ghal dan l-iskop qeghda tordna li l-istess Horace



Coleiro jitqieghed taht is-sorveljanza t'Uffi¢jal tal-Probation
indikat lilu mid-Direttur tas-Servizzi tal-Probation u Parole, liema
ordnijiet huma soggetti ghall-kundizzjonijiet elenkati fid-digriet
moghti llum stess u anness ma din is-sentenza u li jifforma parti
integrali minnha; u

(b)tgieghed lill-istess Horace Coleiro taht ordni ta’ servizz fil-
komunita bil-kundizzjoni li jaghmel xoghol bla hlas ghal erbghin
siegha f'dak il-post u b’dawk l-arrangamenti li jsiru mid-Direttur
tas-Servizzi tal-Probation u Parole u bil-kondizzjonijiet kollha I-

ohra imsemmija fid-digriet hawn anness.

A tenur tal-Artikoli 7(7) u 11(4) tal-Kapitolu 446 tal-Ligijiet ta” Malta, il-
Qorti fissret lil Horace Coleiro bi kliem ¢ar u li jinftiehem, l-effetti tal-
ordni ta’ probation kif ukoll tal-kondizzjonijiet kollha elenkati fid-
digrieti annessi ma’ din is-sentenza u li f'kaz li jonqos milli jikkonforma
ruhu ma’ dawk l-ordnijiet u dawk il-kondizzjonijiet u/jew f'kaz li
jaghmel reat iehor tul it-terminu tal-ordni ta’ probation, jista jinghata
sentenza ghar-reati li taghhom jinstab hati b’din is-sentenza, nonche I-
konsegwenzi li jistghu jigu sofferti f'’kaz ta’ nuqqas t'adezjoni mat-

termini tal-ordni hawn fuq imsemmi.

Ai termini tal-Artikolu 7(8) tal-Kapitolu 446 tal-Ligijiet ta” Malta, il-Qorti
tordna li kopja ta” din is-sentenza u tal-ordni ta” probation bid-digrieti
ta’ llum stess ghandhom jigu trasmessi minnufih lid-Direttur tas-
Servizzi ta’ Probation u Parole sabiex jassenja Uffi¢jal tal-Probation biex

ikun responsabbli ghas-sorveljanza ta” Horace Coleiro.



L-Uffi¢jal tal-Probation assenjat ghandu jirrapporta bil-miktub lill-Qorti

kompetenti bil-progress tal-imsemmi Horace Coleiro kull sitt (6) xhur.

Moghtija illum il-21 + Ottubru 2015 fil-Qrati tal-Gustizzja, Valletta.

Aaron M. Bugeja.



